NJOFTIM PËR KONSULTIMIN PUBLIK, LIDHUR ME PROJEKTLIGJIN 
[bookmark: bookmark14][bookmark: bookmark15]“PËR DISA NDRYSHIME DHE SHTESA NË LIGJIN NR. 36/2020 “PËR PROKURIMET NË FUSHËN E MBROJTJES DHE TË SIGURISË”

Ky projektligj ka për qëllim përmirësimin e ligjit nr. 36/2020 “Për prokurimet në fushën e mbrojtjes dhe të sigurisë” dhe hartohet në përgjigje të kërkesave të adresuara nga institucionet kompetente për të përmirësuar legjislacionin e prokurimit në fushën e mbrojtjes dhe sigurisë.

Projektligji mbështetet në propozimet dhe analizat e institucioneve përgjegjëse, konkretisht të Agjencisë të Prokurimit Publik, Komisionit të Prokurimit Publik, Byrosë Kombëtare të Hetimit, Autoritetit Kombëtar për Sigurinë e Informacionit të Klasifikuar, si dhe strukturave përgjegjëse në Ministrinë e Mbrojtjes.

Nëpërmjet këtyre ndryshimeve synohet adresimi i problematikave të evidentuara gjatë zbatimit të ligjit aktual që lidhen me sigurinë e informacionit të klasifikuar, me përcaktimet e bëra në ligjin nr. 10/2023 “Për informacionin e klasifikuar”, me të drejtën e ankimit në çdo fazë, afatet e ankimit, afatet e dorëzimit të ofertave, rishikimin e kufijve monetarë, specifikimet teknike, nënkontraktimin, paraqitjen e ankesave që nuk përmbajnë informacion të klasifikuar nëpërmjet Sistemit të Ankesave Elektronike, etj , si dhe përafrimi i mëtejshëm me standardet e Bashkimit Evropian, duke përfshirë harmonizimin me Direktivën 2009/81/KE të Parlamentit Evropian dhe të Këshillit, datë 13 korrik 2009 “Mbi koordinimin e procedurave dhe dhënien e disa kontratave për punë, furnizime dhe shërbime nga autoritetet kontraktore apo ente në fushat e mbrojtjes dhe sigurisë dhe që ndryshon direktivat 2004/17/KE dhe 2004/18/KE”, të ndryshuar.
[bookmark: _GoBack]Një tjetër objektiv është shtimi i autoriteteve kontraktore, me agjencitë e zbatimit të ligjit që kanë kompetenca dhe juridiksion në luftën kundër korrupsionit dhe krimit të organizuar, duke synuar forcimin dhe garantimin e zbatimit të kuadrit ligjor për policinë gjyqësore, për pajisjen me armë zjarri dhe për përdorimin e armëve të zjarrit brenda kompetencave respektive të agjencive të zbatimit të ligjit, në funksion të qëllimit dhe objektivit kryesor për të parandaluar dhe luftuar të gjitha format e korrupsionit të nivelit të lartë dhe krimit të organizuar.
Ndryshimet e propozuara pritet të rrisin transparencën dhe konkurrencën dhe të përmirësojnë funksionimin e përgjithshëm të sistemit të prokurimeve në fushën e mbrojtjes dhe të sigurisë.

Palët e interesuara janë të ftuar për të paraqitur komentet dhe rekomandimet e tyre për këtë projektligj, brenda 20 ditëve pune nga data e shpalljes së këtij njoftimi, në adresën e email-it të koordinatorit për njoftimin dhe konsultimin publik:
konsultim.publik@mod.gov.al
amarilda.reci@mod.gov.al  

Më poshtë gjenden të publikuara:
1. Projektligji “Për disa ndryshime dhe shtesa në ligjin nr. 36/2020 “Për prokurimet në fushën e mbrojtjes dhe të sigurisë”
2. Relacioni i projektligjit.
